
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

  Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном
мире предпринимательские навыки. Так, на содействие малому бизнесу
школьников было выделено более 200 грантов. Для поддержки талантливых
и мотивированных детей Фонд неоднократно выделял гранты на обучение
в Международной школе «Мирас» и в Astana IT University, а также помог
казахстанским школьникам принять участие в престижном конкурсе «USTEM
Robotics» в США. Авторские работы в рамках проекта «Тәлімгер», которому
Фонд оказал поддержку, легли в основу учебной программы, учебников и
учебно-методических книг по предмету «Основы предпринимательства и
бизнеса», преподаваемого в 10-11 классах казахстанских школ и колледжей.

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

  Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 
грамотности и предпринимательского мышления у нового поколения 
граждан страны. 

  Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 

возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время   недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. The article considers the possibilities of forming a pedagogical model
for the development of professional terminological competence and culture of future 
lawyers, that are students in the direction of the educational program “Law”. This 
study presents the main results of the experimental work carried out as part of a 
doctoral dissertation. The key goal of the article is to implement the experience of 
forming a pedagogical model for the development of professional terminological 
literacy of future lawyers and to determine the capabilities of the model through 
its description. The principles of training future lawyers are characterized by the 
requirements for legal education. We have found that these requirements are based 
on legal terminological competence. Therefore, it is important for universities 
that train future lawyers to study pedagogical technologies and introduce relevant 
ones into the educational process, in order for graduates to successfully integrate 
into their professional field. To achieve the goal, the following tasks were set: 
scientific clarification of the concept of “legal terminological literacy”; research and 
identification of pedagogical opportunities for the development of future lawyers’ 
legal terminological literacy; formation of a pedagogical model for the development 
of legal terminological literacy of students, a description of its implementation 
and verification as an effective pedagogical technology; identification of systemic 
characteristics of the pedagogical model for the development of terminological 
literacy of law students and development of recommendations. To implement the 
tasks we have applied methods of systematization, comparison, differentiation, 
grouping, description, forecasting; pedagogical experiment; modeling method. 
The article for the first time proposes a pedagogical model for the development 
of legal terminological literacy of students studying in the direction of legal 

education programs, considers the structural, systemic characteristics, content and 
methodological foundations of the model identified during the experiment. This 
approach determined the complex nature of the study, which reflects the close 
relationship between the study of issues in such areas as linguistics, pedagogy 
and professional competencies. The research materials can be applied in linguistic 
courses - practical and professional courses of the Kazakh, English and Russian 
languages in the training of future lawyers, in particular, the proposed model will 
allow us to see the possibilities of effective organization of the educational process 
in order to form the terminological competence of students. The data obtained will 
complement the theory and practice of developing the terminological competence of 
future lawyers in terms of concepts and research methods.    

Keywords: legal terminology, terminological literacy, professional terminological 
competence, pedagogical model, pedagogical experiment 

Аннотация. Мақалада болашақ заңгерлердің — құқық бағытындағы
білім беру бағдарламасының білім алушыларының кәсіби терминологиялық 
құзыреттілігі мен мәдениетін дамытудың педагогикалық моделін қалыптастыру 
мүмкіндіктері қарастырылады. Бұл зерттеу докторлық диссертация бойынша 
жүргізілген тәжірибелік жұмыстың (эксперимент) негізгі нәтижелерін 
қамтиды. Мақаланың басты мақсаты — болашақ заңгерлердің құқықтық 
(кәсіби) терминологиялық сауаттылығын дамытудың педагогикалық моделін 
қалыптастыру тәжірибесін жүзеге асыру және оны сипаттау арқылы бұл 
саладағы мүмкіндіктерді анықтау. Болашақ заңгерлерді дайындау қағидаттары 
құқықтық білім берудің талаптарымен сипатталады. Бұл талаптардың негізін 
құқықтық терминологиялық құзыреттілік мәселесі құрайтыны айқындалды. 
Сондықтан, заңгерлерді дайындайтын қазіргі жоғары оқу орындары болашақ 
түлектердің өз кәсіби саласына табысты интеграциялануына байланысты 
тиімді педагогикалық технологияларды зерделеп, білім беру үрдісінде өзекті 
тәжірибелерді қолдануы маңызды. Мақаланың шеңберінде келесі зерттеу 
міндеттері алға тартылды: «құқықтық терминологиялық сауаттылық» ұғымын 
ғылыми тұрғыдан нақтылау; болашақ заңгерлердің құқықтық терминологиялық 
сауаттылығын дамытудың педагогикалық мүмкіндіктерін зерделеп анықтау; 
құқықтық терминологиялық сауаттылықты дамытудың педагогикалық моделін 

қалыптастыру, оның жүзеге асырылуын сипаттау және  тиімді педагогикалық 
технология ретінде дәлелдеу; құқықтық терминологиялық сауаттылықты 
дамытудың педагогикалық моделінің жүйелік сипаттарын анықтау мен ұсыну. 
Зерттеу міндеттерін жүзеге асыру үшін келесі әдіс-тәсілдер қолданылды — 
жүйелеу, салыстыру, саралау, жіктеу, топтастыру, сипаттау, болжау әдістері; 
педагогикалық тәжірибе (эксперимент) жүргізу; үлгілеу әдісі. Мақалада алғаш 
рет құқықтық білім беру саласында қолдануға болатын студент-заңгерлердің 
құқықтық терминологиялық сауаттылығын дамытудың педагогикалық моделі 
ұсынылып, оның тәжірибе барысында айқындалған құрылымдық, жүйелік 
сипаттары мен мазмұны, әдіснамалық негіздері қарастырылып отыр. Мұндай 
көзқарас бұл зерттеудің кешенді сипатын анықтап, лингвистика, педагогика, 
кәсіби құзыреттіліктер салаларының ғылыми мәселелерін өзара байланыста 
зерттеуді бейнелеп отыр. Мақалада қамтылған  деректер заңгерлерді дайындау 
барысында лингвистикалық курстарда — практикалық және кәсіби қазақ, 
ағылшын, орыс тілдері бойынша оқыту үрдісін ұсынылған педагогикалық 
модель негізінде тиімді ұйымдастыру мүмкіндіктерін көрсетеді. Сонымен 
қатар, болашақ заңгерлердің терминологиялық құзыреттілігін дамыту теориясы 
мен тәжірибесін зерттеу тұжырымдары мен әдістемесімен толықтырады.  

Түйін сөздер: құқықтық терминология,  терминологиялық сауаттылық, 
кәсіби терминологиялық құзыреттілік, педагогикалық модель, педагогикалық 
тәжірибе

Аннотация. В статье рассматриваются возможности формирования
педагогической модели развития профессиональной терминологической 
компетентности и культуры будущих юристов — обучающихся по 
направлению образовательной программы «право». В данном исследовании 
представлены основные результаты экспериментальной работы, проведенной 
в рамках докторской диссертации. Ключевая цель статьи — реализация 
опыта формирования педагогической  модели  развития  профессиональной 
терминологической  грамотности  будущих  юристов и определение 
возможностей модели через его описание.  Принципы подготовки будущих 
юристов характеризуются требованиями к юридическому образованию. 

Нами выявлено, что в основу данных требований положена юридическая 
терминологическая компетентность. Поэтому вузам, ведущим подготовку 
будущих юристов, важно изучать педагогические технологии и внедрять 
актуальные из них в образовательный процесс, в связи с тем, чтобы выпускники 
успешно интегрировались в свою профессиональную отрасль.  Для 
реализации цели поставлены следующие задачи: научное уточнение понятия 
«юридическая терминологическая грамотность»; исследование и определение 
педагогических возможностей развития юридической терминологической 
грамотности будущих юристов; формирование педагогической модели 
развития юридической терминологической грамотности студентов, описание ее 
реализации и проверка как эффективной педагогической технологии; выявление 
системных характеристик педагогической модели развития терминологической 
грамотности студентов-юристов и выработка рекомендаций.  Для реализации 
задач применены — методы систематизации, сравнения, дифференциации, 
группировки, описания, прогнозирования; педагогический эксперимент; 
метод моделирования. В статье впервые предложена педагогическая 
модель развития юридической терминологической грамотности студентов, 
обучающихся по направлению программ юридического образования, 
рассматриваются выявленные в ходе эксперимента структурные, системные 
характеристики, содержание и методологические основы модели. Такой подход 
определил комплексный характер исследования, который отражает тесную 
взаимосвязь исследования вопросов таких сфер, как лингвистика, педагогика 
и профессиональные компетенции. Материалы исследования могут быть 
применены на лингвистических курсах — практическом и профессиональном 
курсах казахского, английского и русского языков в подготовке будущих 
юристов, в частности, предложенная модель позволит увидеть возможности 
эффективной организации учебного процесса с целью формирования 
терминологической компетенции студентов. Полученные данные дополнят 
теорию и практику развития терминологической компетенции будущих 
юристов в плане концепций и методики исследования.    

Ключевые слова: юридическая терминология, терминологическая 
грамотность, профессиональная терминологическая компетентность, 
педагогическая модель, педагогический эксперимент

Кіріспе
Қазақстан Республикасының құқық және заңтану саласы айтарлықтай 

даму кезеңдерінен өтті — Дала заңдарынан (хандық басқару дәуірі) бастау 
алатын тарихи жағдаяттар мен Тәуелсіздік алу кезеңіне дейін және тәуелсіз 
мемлекеттің дербес сипатта даму кезеңімен сипаттауға болады. Осыған орай 
құқық және заң шығару салаларындағы трансформациялық үрдістер тарихи, 
әлеуметтік, саяси-экономикалық, тілдік саясат мәселелерімен айқындалып, 
өзгерістер мен даму сипаты да сол мазмұнда орын алып отырды. Аталған 
салалардың әсерлері құқықтық терминология және заң шығару тілінің дамуына 

экстралингвистикалық фактор ретінде ықпал етті. Сондықтан, құқықтық 
терминология мен заң шығару лексикасында әлеуметтік-тарихи деректер 
айқын көрініс тауып, оларды меңгеретін  білім алушылардан қазақ даласының 
тарихын, тарихи кезеңдердің ғылыми баяндалуын, әлеуметтік жағдаяттардың 
мазмұнын жете түсінуді талап етеді; онсыз болашақ заңгерлердің кәсіби 
терминологиялық құзыреттілігі жетік болмайтыны сөзсіз. 

Қазіргі таңда заң шығару және құқық салаларындағы лингвистикалық 
проблемалар да сол өткен тарихи кезеңдердің салдары деуге болады, олар әлі 
де болса шешілмеген немесе толыққанды шешімдері табылмаған мәселелер  – 
терминжасам мәселелері, дау тудыратын кірме терминдер, аударма мәселелері, 
терминологиялық сөздіктерді шығару құқығы т.б. Осыған орай өзекті күн 
тәртібіне қойылатын ғылыми мәселе — болашақ заңгерлерді дайындау 
барысындағы олардың терминологиялық немесе кәсіби тілдік құзыреттілігін 
қалыптастыру. Себебі болашақ тәжірибесінде (қызмет барысында) кез-келген 
заңгер-маман аталған проблемалық мәселелермен «жүздеседі», олармен 
жұмыстануға тура келеді, мысалы, құжаттарын (акт, хаттама, тергеу т.б.) қазақ-
орыс тілдерінде жүргізу, оларды аудару. Құқықтық терминология мен кәсіби 
лексиканы дұрыс қабылдап түсіну, оны жетік меңгеру — болашақ заңгердің 
кепілі, себебі заң мен құқық саласындағы кемшіліктер заңгердің де, оның 
құзырындағы субъектілер мен объектілердің, үрдістердің теріс қабылдануына, 
заң бұзушылыққа, дау-таластарға, кәсіби құзыреттіліктің төмендігіне әкелетіні 
айқын. Болашақ заңгердің негізгі кәсіби құралы — ол жетік меңгерілген кәсіби 
лексика мен терминология. Заң мен құқық саласының тілі — көпмағыналықты 
(полисемияны), образдылықты, астарлап түсіндіруді, авторлық қолданыстарды, 
коннотациялық мағынаны, бейресмилікті т.с.с. шектейтін кәсіби тіл; бұл салада 
нақтылық, толыққанды ақпараттылық, ресмилік, бір мағыналы сипаттағы 
қолданыстар, ортақтандырылған, ресми бекітілген, «келісілген» терминдік 
лексиканың қолданылуы талап етіледі.  

Сондықтан, бүгінгі жоғары оқу орындары мен колледждердің болашақ 
заңгерлерді дайындау барысында кәсіби тәжірибеде орын алып отырған 
кемшіліктер мен қиындықтарды ескере отырып, озық педагогикалық 
технологияларды зерделеу және олардың мүмкіндіктерін оқу үрдісінде тексеру 
арқылы тиімділікке қол жеткізуі — құзыретті мамандарды сапалы дайындаудың 
басты қажеттілігі. Зерттеу тәжірибесі көрсеткендей, болашақ заңгерлердің 
тілдік (кәсіби терминологиялық) құзыреттілігі оның кәсіби құзыреттілігін 
сипаттайтын басты фактор. 

Материалдар мен әдістер
Зерттеуімізге қатысты эмпирикалық деректерді (оқу бағдарламалары, тілдік 

пәндердің оқу-әдістемелік кешендері, әдістемелік құралдар, педагогикалық 
тәжірибе, білім алушылардың кәсіби тілді меңгерудегі тәжірибесі мен әлеуеті, 
экспериментті жүргізу барысындағы бақылау т.б.) талдау, осы саладағы 
ғылыми тұжырымдар және педагогикалық ізденістер болашақ заңгерлердің 
кәсіби терминологиялық (лексикалық) құзыреттілігін қалыптастырудың 
алғышарттарын анықтады. 

Ғылыми болжам ретінде алынған келесі тұжырымдарымыз зерттеу барысын 
жүйелеуге және оның өзекті тұстарын айқындауға ықпал етті: 1) педагогикалық 
үлгілеу (модельдеу) тиімді зерттеу әдістемесі ретінде ұсынылатын оқыту 
құралдарының әлсіз және мықты тұстарын талдап айқындауға, кешенді 
зерттеуге, тәжірибенің мүмкіндіктерін ұштастыруға негіз бола алады; 2)  
болашақ заңгерлердің кәсіби терминологиялық құзыреттілігі (сауаттылығы) 
жүйелік-қызметтік педагогикалық модель негізінде тиімді жүзеге асырылады, 
себебі мұндай модель білім алушының академиялық белсендігімен қатар, 
кәсіби саласының тілдік жағдаяттарына да терең үңілуге мүмкіндіктер ашып, 
пәнаралық әдістемені өзектендіріп, осыған орай интербелсенді педагогикалық 
технологияларды дұрыс таңдуға көмектеседі; 3) жүйелік-қызметтік педаго
гикалық модельдің  сапалы жүзеге асырылуы үшін және соның нәтижесінде 
студент-заңгерлердің кәсіби терминологиялық сауаттылығы тиімді дамуы 
үшін арнайы ұйымдастырылған әлеуметтік-педагогикалық серіктестік пен 
ұйымдастыру-педагогикалық шарттардың қамтамасыз етілуі қажет. 

Педагогикалық модельдің ұйымдастыру-педагогикалық шарттары 
ретінде білім беру үрдісінің қызығушы тараптары (кәсіби терминологиялық 
сауаттылықтың дамуын қамтамасыз етуші, оған қатысушы субъектілер) 
мақсатты түрде қамтамасыз ететін оқу-танымдық, оқу-зерттеу, тәрбие, 
кәсіби әлеуметтендіру, аудиториядан тыс ортаның жүйелі ұйымдастырылған 
факторлары мен жағдаяттарын  белгілейміз.  

Зерттеу міндеттеріне сәйкес ғылыми әдістеме мазмұны нақтыланды, атап 
айтсақ: 1) «құқықтық терминологиялық сауаттылық» ұғымын ғылыми тұрғыдан 
нақтылау үшін осы саладағы арнайы ғылыми зерттеулерді, ғалымдардың 
теориялық тұжырымдарын, жалпы ғылыми деректердің тақырыптық мазмұнын 
жүйелеу, салыстыру, саралау, жіктеу, топтастыру, сипаттау әдістерін қолдану 
арқылы талдадық; 2) болашақ заңгерлердің құқықтық терминологиялық 
сауаттылығын дамытудың педагогикалық мүмкіндіктерін зерделеп анықтау 
үшін салыстыру, саралау, жүйелеу, болжау әдістерін қолдандық; 3) құқықтық 
терминологиялық сауаттылықты дамытудың педагогикалық моделін 
қалыптастыру, оның жүзеге асырылуын сипаттау және  тиімді педагогикалық 
технология ретінде дәлелдеуді қамтамасыз ету үшін болжау, топтастыру, 
педагогикалық тәжірибе жүргізу, үлгілеу, сипаттау әдістерін жүзеге асырдық; 
4) құқықтық терминологиялық сауаттылықты дамытудың педагогикалық 
моделінің жүйелік сипаттарын анықтау мен ұсыну үшін  педагогикалық 
тәжірибені бақылау, сипаттау, салыстыру, саралау әдістерін қолдандық. 
Сонымен қатар зерттеу әдістемесі лингвистикалық деректермен – құқықтық 
мәндегі кәсіби лексика және терминологиямен жұмыс жүргізуді, педагогикалық 
технологияларды талдау және қолдану, эмпирикалық деректер жұмыс жасауды 
қамтыды. Жалпы зерттеу әдістемесі кешенді сипатта жүзеге асырылып, бұл 
мақаланың құндылығын өзектендірді. 

Нәтижелер мен талқылаулар
Болашақ  заңгерлердің  кәсіби  терминологиялық сауаттылығын  дамытудың  

педагогикалық  моделін қалыптастыру және оның жүйелік сипаттарын 
анықтап зерделеу үшін, алдымен негізгі зерттеу ұғымдарын нақтылаған жөн 
деп санаймыз. 

Бұл зерттеуде болашақ заңгерлер деп құқық бағытындағы білім беру 
бағдарламалары бойынша қазақстандық жоғары оқу орнында жоғары білім 
алушыларды (бакалавриаттың студенттерін) атаймыз. Кәсіби терминологиялық 
сауаттылық ұғымын терминдік қолданыс ретінде қалыптастырып, осы 
саладағы зерттеулерге ұсыныс ретінде қарастырамыз; кәсіби терминологиялық 
сауаттылық ұғымы кәсіби терминологиялық құзыреттілік терминдік 
ұғымымен бұл ретте синонимдік мәнде қолданылды, бірақ сауаттылық 
пен құзыреттіліктің мағыналық жағында айырмашылықтары бар екендігін 
мойындаймыз: сауаттылық (құзыреттілікпен салыстырғанда) сөзінің мағынасы 
тарлау, құзыреттілік, керісінше, мағынасы кеңдеу, белгілі бір саладағы 
сауаттылықты қамтиды. Бұл зерттеуде біз терминологиялық сауаттылықты 
болашақ заңгердің кәсібилігіне, кәсіби құзыреттілігіне теңегендіктен, кәсіби 
терминологиялық құзыреттілік ұғымымен синонимдес (мағыналас) ретінде 
алып отырмыз. Заңгерлердің кәсіби тіліне қазақстандық заң шығару, сот, құқық 
қорғау, ішкі істер сияқты салалардың барлық деңгейлері мен тараптарында 
қолданылатын арнайы лексика мен терминдерді жатқызамыз, жалпылап 
айтқанда, құқық пен заң саласының метатілі (құқық пен заң саласындағы 
факторларды бейнелейтін, олардың арақатынасын түсіндіретін, сипаттау мен 
зерделеу үшін қолданылатын тіл).  

Болашақ  заңгерлердің  кәсіби  терминологиялық сауаттылығын  дамытудың  
педагогикалық  моделін үлгілеу (модельдеу тәжірибесі) деп педагогика 
ғылымында  қолданылатын гносеологиялық әдістемені түсінеміз. Осыған 
орай зерттеуімізде үлгілеу кәсіби терминологиялық сауаттылықты  дамытудың  
педагогикалық  моделін жасау тәсілі ретінде қолданылады. Педагогикалық 
модель  ретінде студент-заңгерлердің кәсіби терминологиялық сауаттылығын 
дамытуға бағытталған міндеттерді тиімді шешу үшін құрастырылған 
(жасақталған)  педагогикалық  сұлбаны немесе жүйелік-қызметтік түрдегі 
педагогикалық модельді анықтадық. 

Педагогикалық модельді жүйелік-қызметтік әдіснамалық сипатта 
алуымыздың себептері келесі тұжырымдармен бейнеленеді. Жалпы жүйелік-
қызметтік әдіснамалық тәсіл кез-келген теория мен білім беруге қатысты 
қолданыла алатындығына көзімізді жеткіздік. Бұл туралы бірқатар еңбектерді 
де атауға болады (Асмолов, 2009; Хуторской, 2012; Шумейко, 2016; Медведев 
пен Жуланова, 2021). Білім беру үрдісінде, соның ішінде, заңгерлік білім беруде 
қызмет-әрекет түрлерін жүзеге асыру қағидаттары негізге алынатыны белгілі; 
кез-келген қызмет-әрекет түрі белгілі бір жүйе негізінде ғана белгіленеді, 
ұйымдастырылады және жүзеге асырылады. Кәсіби терминологиялық 
құзыреттілікті педагогикалық модельдің жүйелік-қызметтік түрі арқылы 
тиімді меңгерту проблемасы ғылыми идея ретінде «қызмет-әрекет арқылы 
оқыту» тұжырымына негізделеді. Арнайы мәліметтерге жүгінсек (Томина, 

2011), ХХ ғ. басында  «қызмет арқылы оқытып үйрету» теориясын белгілі 
американдық философ, педагог-ғалым Джон Дьюи ұсынған болатын.  Жалпы 
оқытып үйретудегі жүйелік-қызметтік көзқарасты қолдағандар қатарында 
белгілі философтар мен психолог-ғалымдар жиі аталады, мысалы, М.С. Каган, 
Л.С. Выготский, Д.Б. Эльконин, В.В. Давыдов, Л.В. Занков, А.Н. Леонтьев, 
С.Л. Рубинштейн т.б. 

Бұл теорияға сәйкес білім алу мен әлеуметтің өзара байланысы, өз 
бетінше танымдық әрекеттің жүргізілуі және прагматикалық қағидат 
оқытудың әдіснамалық негізі ретінде басшылыққа алынады. Осыған орай біз 
студент-заңгерлерге арналған «Практикалық қазақ тілі», «Кәсіби қазақ тілі» 
курстарын (сол сияқты орыс тілін де қарастыруға болады) жүйелік-қызметтік 
әдіснамалық негізге байланыстырдық; нәтижесінде мынадай тұжырымдарды 
қалыптастырдық: 

1) білім алушылардың жеке танымдық қызығушылықтары ескерілуі тиіс, 
себебі кәсіби тілді меңгеруде мотивациялық қабілеттері басым болады;  

2) таным (кәсіби саласы мен оны бейнелейтін тілді) мен әрекет етуді 
(таным арқылы меңгерілген білімді қолдану, бастамашылдық таныту) тиімді 
ұйымдастыру үшін интербелсенді технологияларды қолдану қажет, мысалы, 
жобалық ойлау мен жобалау, ізденіс, талқылау; 

3) шығармашылық пен әлеуметтік әріптестік қағидаттарын негізге алу 
(құқық, заң шығару саласындағы мамандар мен мекемелер, зерттеушілер, 
оқытушылар арасындағы ортақ жобалар, байланыстар, коммуникациялар); 

4) арнайы ұйымдастырылған «кедергілер» мен «қиыншылықтарды» 
пәнаралық байланыстар мен кейстер арқылы енгізу, оларды шешу және сол 
арқылы кәсіби тілді дамыту.

Сонымен,  жүйелік-қызметтік әдіснамалық көзқарасты зерделей келе, оны 
студент-заңгерлердің кәсіби  терминологиялық сауаттылығын дамытудың 
педагогикалық моделінің тиімді тәсілі ретінде белгіледік және педагогикалық 
модель біздің мақсатымызға орай «жүйелік-қызметтік педагогикалық модель» 
ретінде қарастырылды. Бұл тұста үлгілеу, педагогикалық үлгілеу, педагогикалық 
модель ұғымдары басшылыққа алынды. Жоғарыда айтып кеткендей, үлгілеу 
педагогикалық модельді құрастыру, оның тиісті сұлбасын қалыптастыру үшін 
қолданылатын танымдық, зерделеу тәсілі. Үлгілеудің педагогика ғылымында 
әдіс ретінде қолданылуын ХХ ғ. 1960-ншы жж. белгілейді, мысалы, бұл туралы 
ғалым Н.П. Юдина дәлелді тұжырымдар келтіреді (Юдина, 2015).  

Ғылыми еңбектерді шолу барысында үлгілеу мен педагогикалық модельдерді 
зерттеу мәселелерімен келесі ғалымдар айналысқанын анықтадық, мысалы, 
С.М. Бахишева (2011), А.Ә. Булатбаева (2013), Г.О. Абдикерова (2014), Л.И. 
Холина (2015), А.В. Волков (2016), Р.И. Платонова (2017), И.Н. Носс (2017), 
А.И. Богатырев (2018), И.О. Котлярова (2019) т.б. 

Қазақстандық ғылыми порталда (www.kazportal.kz) педагогикалық 
модельдер туралы  тұжырымдарды табуға болады, олар үлгілеудің 
(модельдеудің) жалпы ғылыми негіздеріне сүйенеді. Автор  (www.kazportal.
kz/pedagogicheskoe-modelirovanie) үлгілеу әдісінің екі басты мақсатына назар 

http://www.kazportal.kz/pedagogicheskoe-modelirovanie
http://www.kazportal.kz/pedagogicheskoe-modelirovanie

аудартады: біріншісі – модельдеу жаңа немесе бұған дейін орын алған, бірақ 
толыққанды емес теорияны әрі қарай дамыту үшін; екіншісі – адамның 
практикалық (тәжірибелік) қызметін (іс-әрекетін) жүзеге асыру үшін қажет. 
Осыған орай келесі ойды түйіндейміз: үлгілеу (модельдеу) теорияда алынған 
нәтижелерді педагогикалық тәжірибеде интерпретациялау қажет болғанда 
және күтілетін педагогикалық нәтижелердің сипаттарын, үрдістерін және 
ықтимал жағдаяттарды болжамдау барысында тиімді болатыны айқын.  

Білім беру кеңістігін зерттеуге қатысты педагогикалық модельдерді келесі 
түрлерге жіктеуге болады, мәселен, бұл туралы М.В. Ядровская да дәлелді 
тұжырымдарын келтірген болатын (Ядровская, 2013): 

1) білім беруді ұйымдастыру мен басқаруды оңтайландыру моделі; 
2) білім беру моделі; 
3) білім беру үрдісінің моделі; 
4) білім беру үрдісі нәтижесінің моделі.
Бұл жіктелімге сәйкес талдау жүргізсек, кәсіби  терминологиялық 

сауаттылықты дамытудың  жүйелік-қызметтік педагогикалық моделі оның 
төртінші түріне жатады (білім беру үрдісі нәтижесінің моделі); яғни біз жобалап 
отырған педагогикалық үрдіс студент-заңгерлердің кәсіби терминологиялық 
құзыреттілігін дамыту қажет – «Практикалық қазақ тілі» мен «Кәсіби қазақ 
тілі» курстары бойынша ұйымдастырылатын білім беру үрдісінің нәтижесі 
кәсіби терминологиялық құзыреттіліктің дамуына әкелуі шарт, бұл – күтілетін 
нәтиже моделі немесе нәтиженің педагогикалық моделі дейміз. 

Болашақ заңгерлердің кәсіби  терминологиялық сауаттылығын дамытудың  
жүйелік-қызметтік педагогикалық моделі деп осы сипаттағы әдіснамалық 
тұжырымымызды немесе концептуалдық-әдіснамалық ұстанымымызды 
белгіледік; яғни студент-заңгерлердің кәсіби терминологиялық сауаттылығын 
дамытудың тиімді жүйесі ретінде қабылданып, білім беру үрдісінде  жүйелік-
қызметтік педагогикалық моделді қолдану ұстанымы (қағидаты) ұтымды 
әдіснамалық тәсіл ретінде тәжірибе жүзінде дәлелденді. Жүйелік-қызметтік 
педагогикалық моделдің тиімді жүзеге асырылуы үшін келесі білім беру 
әдіснамалық жүйесі негізге алынды – жүйелік, қызметтік, жеке-тұлғалық, 
аксиологиялық.  

Бұл педагогикалық модельдің жүйелік сипаты оның құрылымымен, 
құрамды бөліктерімен (компоненттерімен), өлшемдерімен, көрсеткіштерімен, 
студенттердің біліктілік (құзыреттілік) деңгейлерімен сипатталады.  Жүйелік-
қызметтік модельдің құрылымын әдіснамалық тәсілдері анықтаса, оның 
мазмұнын әр құрылымдық бөліктің мақсат-міндеттері белгілейді. 

Сонымен, студент-заңгерлердің кәсіби терминологиялық сауаттылығын 
дамытудың жүйелік-қызметтік педагогикалық моделі төрт құрылымдық 
компоненттен (құраушы бөліктен) қалыптастырылды, олар: 1) мотивациялық, 
2) мазмұндық, 3) іс-әрекеттік және 4) коммуникациялық. Аталған төрт 
компонент (модель компоненттері, бөліктері) мазмұндық сипаты мен 
педагогикалық, әдіснамалық мақсаттарына қарай концептуалдық блоктар 
ретінде анықталды. 

Әр құрылымдық компоненттің өз өлшемдері, көрсеткіштері және білім 
деңгейлері анықталды, мысалы, іс-әрекеттік блок бойынша келесі өлшемдер 
орын алды — «құқықтық сауаттылықты іс-әрекетте көрсете білу, кәсіби 
терминологияны сауатты пайдалану, кәсіби тілді меңгеру шеберлігі», ал 
көрсеткіштері — «құқықтық сауаттылығын, меңгерген білімін іс-әрекетте 
пайдалану біліктігі мен дағдылары, іскерлігі; құқықтық іс-шараларды 
ұйымдастыруда жергілікті деректерді тиімді қолдану іскерлігі; құқықтық 
қауіпсіздіктің алдын алу шараларына талдау жасау қабілеті; терминологиялық 
лексиканы орынды, сауатты пайдалану дағдылары; кәсіби саласы бойынша 
кейстерді шешуде, жобаларды жүзеге асыруда кәсіби метатілді қолдану 
шеберлігі мен дағдылары». 

Процессуалды (үрдістер сипатындағы) блоктар ретінде жалпы оқыту 
үрдісін, кәсіби әлеуметтендіру мен тәрбие беру үрдісін, білім беруден тыс 
ұйымдастырылатын ортаны атауға болады. Сонымен қатар, проблемалық, 
нәтижелік және бақылау-бағалау блоктары да бөлінді. Бұл блоктар ұсынылған 
педагогикалық модельдің жобалануының сұлбасын толыққанды бейнелеп, оқу 
үрдісіне тиімді енгізілуін әдіснамалық құрал ретінде қамтамасыз етеді. 

Болашақ заңгерлердің кәсіби терминологиялық сауаттылығын тиімді 
дамытудың  теориялық модельденуін келесі кесте негізінде бейнелей аламыз, 
1-кесте:

1-кесте. Болашақ заңгерлердің кәсіби терминологиялық сауаттылығын тиімді дамытудың  
жүйелік-қызметтік моделін теориялық жобалау

 Кәсіби терминологиялық сауаттылықты тиімді дамытудың  жүйелік-қызметтік моделінің 
блоктары

1. Пробле-
малық 

2. Концептуалдық 3. Процессуалды 4. Нәтижелік 5. Бақылау-
бағалау

- Педагоги-
калық 
модельдің  
мақсаты
- Педагоги-
калық 
модельдің 
міндеттері
 -   Педагоги-
калық 
модельдің 
қағидаттары
-  Педагоги-
калық 
модельдің 
функциялары.

- Әдіснамалық  
ұстанымдары
- Педагогикалық  
модельді  жүзеге  
асыру үрдісінің  
жоспарлануы 
- Кәсіби термино-
логиялық сауат-
тылықты тиімді 
дамыту үрдісінің 
субъектілері (қаты-
сушылары) 
 - Кәсіби терми-
нологиялық сау-
аттылықты тиімді 
дамыту үрдісінің  
ұйымдастыру-пе-
дагогикалық  шарт-
тары

- Педагогикалық  
модельді жүзеге  
асырудың ұйымда-
стырылған  құрылы-
мы
- Білім беру техно-
логиялары, түрлері 
мен әдістері, құрал-
дары
 -  Студент-заңгер-
лердің кәсіби терми-
нологиялық құзы-
реттілігін қалыпта-
стыру  үрдістері 
- Әдістемелік қамта-
масыз етілуін дай-
ындау 
- Педагогикалық жо-
балау мен бақылау 

- Кәсіби тер-
минологиялық 
сауаттылықты  
тиімді дамыту-
дың өлшемдері
-  Кәсіби тер-
минологиялық 
сауаттылықты  
тиімді дамы-
тудың көрсет-
кіштері  

- Біліктілік 
(құзыреттілік) 
деңгейлері   
(кәсіби терми-
нологиялық 
сауаттылықты 
тиімді дамыту 
нәтижелері)
- Диагностика-
лау әдістері
- Бағалау 
- Рефлексия 
- Түзету шара-
ларын дайын-
дау  

Кәсіби терминологиялық сауаттылықты тиімді дамыту үрдісінің  
ұйымдастыру-педагогикалық  шарттарын тәжірибелік тексеру және 
ғылыми негіздемесін сипаттау А. Байтұрсынов атындағы Қостанай өңірлік 
университетінде  үш кезең бойынша (анықтау, қалыптастыру, бақылау) білім 
беру үрдісі барысынды 2021–2022 оқу жылында жүргізілді. Тәжірибелік 
зерттеуге (экспериментке) 89 студент-заңгер қатысты, оның 47-сі тәжірибелік 
тобында, 42-сі бақылау тобында болды. Тәжірибелік зерттеу жұмысын 
ұйымдастыру, жоспарлау және мазмұнын құрастыру зерттеу міндеттерімен 
байлаулы болды және тәжірибе мақсатының кезеңдер бойынша жүзеге 
асырылуын талап етті. 

Тәжірибелік жұмыс белгіленген зерттеу болжамдарын  жүзеге асыру 
және олардың тиімділігін тексеру формасы ретінде белгіленіп, ғылыми 
жаңашылдықтың функционалдық негіздемесі сипатында  қабылданады; 
осыған сәйкес  кәсіби терминологиялық сауаттылықты дамыту жүйесінің 
практикалық және теориялық маңыздылығын да анықтауға болатынын айта 
аламыз.  

Айтылған тұжырымымызға орай  болашақ заңгерлердің кәсіби 
терминологиялық сауаттылығын дамытудың жүйелік-қызметтік педагогикалық 
моделінің тиімділігін тәжірибелік тұрғыдан зерттеп тексеру кезеңдері келесі 
кесте арқылы сипатталады, 2-кесте. Кестеде педагогикалық модельді жобалау 
кезеңдері оның ұйымдастырылу сипатында бейнеленеді: педагогикалық 
тәжірибенің (эксперименттің) бақылау және тәжірибелік топтары, оларға 
қатысты ұйымдастырылатын тәжірибеге дейінгі және  тәжірибе барысындағы, 
тәжірибенің қорытынды кезеңінен кейін күтілетін зерттеу нәтижелері 
нақтыланады. 

  
2-кесте. Студент-заңгерлердің кәсіби терминологиялық сауаттылығын дамытудың  

педагогикалық моделінің тиімділігін тәжірибелік зерттеу кезеңдері

Педагогикалық 
тәжірибенің 
(эксперименттің) 
топтары

Тәжірибеге дейін Тәжірибе 
барысында

Тәжірибенің қорытын-
ды кезеңінен кейін  
Дәлелді айыр-
машылықтардың орын 
алуы немесе болмауы  

Бақылау тобы  –  
47 білім алушы

Оқу, оқу-танымдық, тәрбие, 
кәсіби әлеуметтендіру үрді-
стері мен аудиториядан тыс 
қызмет дәстүрлі сипатта, 
арнайы ұйымдастырылған 
педагогикалық шарттар 
енгізілмейді, жүйелік-қыз-
меттік сипаттағы әдіс-тәсіл-
дер мен құралдар аталған 
үрдістерді ұйымдастыруда 
арнайы мақсат етіліп қолда-
нылмайды.

Студент-заңгер-
лердің кәсіби терми-
нологиялық құзы-
реттілігін  дамытуға  
бағытталған басым-
ды қағидаттар және 
ұйымдастыру-пе-
дагогикалық  шарт-
тарды енгізу үшін 
мақсатты жұмыстар 
жүргізілмейді. 

Кәсіби 
терминологиялық 
құзыреттілікті 
құрайтын біліктілік, 
дағды мен 
функционалдық 
сауаттылық, іс-әрекет 
түрлері тиімсіз жүзеге 
асырылады. 

Тәжірибелік 
топ –
 42 білім алушы

Оқу, оқу-танымдық, тәрбие, 
кәсіби әлеуметтендіру 
үрдістері мен аудиториядан 
тыс қызмет арнайы 
ұйымдастырылған  
педагогикалық шарттармен 
қамтамасыз етілген, 
жүйелік-қызметтік 
сипаттағы әдіс-тәсілдер мен 
құралдар аталған үрдістерді 
ұйымдастыруда арнайы 
мақсат етіліп қолданылады.

Студент-
заңгерлердің кәсіби 
терминологиялық 
құзыреттілігін  
дамытуға  
бағытталған 
басымды қағидаттар 
және ұйымдастыру-
педагогикалық  
шарттарды енгізу 
үшін арнайы 
жұмыстар мақсатты 
түрде  жүргізіледі.

Кәсіби 
терминологиялық 
құзыреттілікті 
құрайтын біліктілік, 
дағды мен 
функционалдық 
сауаттылық, іс-әрекет 
түрлері енгізілген 
ұйымдастыру-
педагогикалық  
шарттарымен 
қамтамасыз етіліп, 
тиімділігін дәлелдеді.

Қарастырылып отырған жүйелік-қызметтік педагогикалық модель келесі 
оқыту қағидаттарына сүйенеді: білім берудің үздіксіз болуы және білім 
сабақтастығы; құндылықты көзқарастың танымдық әрекет  барысында ескерілуі; 
кәсіби коммуникацияның сөйлеу мінез-құлқындағы тиімді стратегияларын 
басшылыққа алуы; тиімді коммуникация дағдыларын дамыту; кәсіби салаға, 
онымен байланысты әлеуметтік өзгерістерге бейімделу; проблемалық көзқарас 
таныта білу; кәсіби мотивация мен әлеуметтендіру.  

Ұсынылған педагогикалық модельдің басты мақсаты — студент-
заңгерлердің кәсіби терминологиялық сауаттылығын дамытудың ұйымдастыру-
педагогикалық шарттарының тиімді жүзеге асырылуын қамтамасыз ету. 
Педагогикалық модельдің функциялары оның мақсатымен анықталып 
белгіленеді және осындай құрамда қалыптастырылды: 1) ұйымдастыру-
педагогикалық функция; 2) нормативтік функция; 3) болжамдық функция; 4) 
дамыту функциясы; 5) кәсіби әлеуметтендіру функциясы; 6) бақылау-бағалау 
функциясы.  

Болашақ заңгерлердің кәсіби терминологиялық сауаттылығын тиімді 
дамытудың  жүйелік-қызметтік моделінің қағидаттарына орай  келесі әдістер 
оны педагогикалық сүйемелдеу мақсатында қолданылды: интербелсенді 
оқыту әдістері (рөлдік, іскери ойындар; пікірталас; ми шабуылы; кейстерді 
шешу т.б.), ынталандыру әдістері (ұйымдастырылатын  шаралар, жобалар, 
сайыстар, байқаулар бойынша марапаттау, алғыс білдіру, жүлделі орындар 
белгілеу, рейтинг т.б.), жаттығулар әдісі (кәсіби әлеуметтендіру бағытындағы 
шараларға тарту, пәнаралық байланысты орнату арқылы оқу-танымдық, 
жобалау қызметіне тарту т.б.). 

Педагогикалық модельді жүзеге асыру барысында анықталғандай, 
кәсіби терминологиялық сауаттылықты тиімді дамыту үрдісін қамтамасыз 
ететін ұйымдастыру-педагогикалық шарттар студент-заңгерлердің келесі 
құзыреттілік деңгейлерін анықтауға жағдай тудырды: 

1) білім алушылардың кәсіби тілді дамыту қажеттілігін ұғынып, оны 
жағымды қабылдау деңгейі; 

2) білім алушылардың кәсіби терминологиялық сауаттылыққа бағыт
тылығының  құндылықты қажеттіліктеріне көтерілу деңгейі; 

3) білім алушылардың кәсіби терминологиялық сауаттылық білімінің кәсіби 
әлеуметтену мақсаттарына қарай бейімделіп қалыптасу деңгейі; 

4)  білім алушылардың кәсіби терминологиялық сауаттылықты іс-әрекетте 
және коммуникацияда көрсете білу деңгейі.      

Ұсынылған педагогикалық модель жүйелік-қызметтік сипатта белгілен
гендіктен, болашақ заңгерлердің кәсіби терминологиялық сауаттылығын тиімді 
дамыту үрдісін қамтамасыз ететін ұйымдастыру-педагогикалық шарттар 
құрамына келесі іс-әрекет (қызмет) түрлерінің бағыттары қамтылды: 

•	 оқу үрдісі барысында (тілдік курстар бойынша, пәнаралық байланыс 
орнатуда) кәсіби терминологиялық құзыреттілікті тиімді дамыту;

•	 оқу үрдісінен тыс (оқу-танымдық, жобалық, өз бетінше жұмыс т.б.) 
қызмет түрлерінде кәсіби терминологиялық құзыреттілікті тиімді дамыту;

•	 кәсіби әлеуметтендіру үрдісі барысында (әлеуметтік серіктестік, 
тәжірибеден өту, шаралар т.б.) кәсіби терминологиялық құзыреттілікті тиімді 
дамыту. 

Болашақ заңгерлердің кәсіби терминологиялық сауаттылығын тиімді 
дамыту міндеті жүйелі сипатта жүргізілуі тиіс деп есептейміз, сондықтан 
оның жүзеге асырылуы тек қана екі курс (Практикалық қазақ тілі, Кәсіби 
қазақ тілі) барысында емес, сонымен қатар, оқу үрдісінен тыс және кәсіби 
әлеуметтендіру үрдістерінде де мақсатты түрде жоспарлануы қажет. Ал 
мұндай жоспарлау келесі маңызды кезеңдерге назар аудартты: 

•	 мақсат-міндеттердің белгіленуі;
•	 әсер етуші ықтимал факторлардың ескерілуі;
•	 күтілетін нәтиженің сипатталып алдын-ала белгіленуі (мысалы, қандай 

құзыреттілік деңгейі);
•	 әдіснамалық тәсіл-жолдардың басшылыққа алынуы;
•	 диагностикалау құралдарының іріктеліп таңдалуы;
•	 педагогикалық бақылау міндеттерінің анықталуы;
•	 мониторинглеу міндеттері мен құралдарының айқындалуы;
•	 түзету, нәтижелерді бағалау, талдау жұмыстарының мазмұнын белгілеу. 
Келесі кестеде студент-заңгерлердің кәсіби терминологиялық құзыреттілігін 

диагностикалау нәтижелері бейнеленеді (тәжірибеден үзінді ретінде), 3-кесте:

3-кесте. Студент-заңгерлердің кәсіби терминологиялық құзыреттілігін диагностикалау 
нәтижелері

Деңгейлер 

2021–2022 оқу жылы
n=47 

(бақылау тобы)
n=42

 (тәжірибелік топ)

Тәжірибеге дейін Тәжірибеден  кейін Тәжірибеге дейін Тәжірибеден  кейін 
Жоғары 8  9 7  11
Жеткілікті 19 22 16 21
Орта  13 11 10 7 
Төмен 7 5 9 3

Кестеден көріп отырғандай, бақылау тобындағы 47 білім алушының басым 
көпшілігі тәжірибеге дейін және тәжірибеден кейін де жеткілікті және орта 
кәсіби терминологиялық құзыреттілік деңгейлерін байқатты; жоғары деңгей 
тәжірибеге дейін 8 білім алушыда ғана анықталса, тәжірибеден кейін 9 білім 
алушыда анықталды. Еске түсірсек, 2-кестеге сай бұл топ студенттерімен – 
бақылау тобымен, арнайы ұйымдастырылған оқу үрдісі немесе мақсатты түрде 
жүргізілген қосымша дамыту жұмыстары орын алған жоқ, олар бақылау тобы 
болғандықтан, бекітілген оқу бағдарламасымен, курстар мазмұнымен оқуын 
жалғастырды.  

Тәжірибелік топқа келетін болсақ (саны 42 білім алушы),  тәжірибеге дейін 
жеткілікті және орта деңгейдегі білім алушы саны басым болған 62 % (26 
студент) жуық (жалпы санынан алғанда), педагогикалық тәжірибеден кейін, 
яғни тәжірибе міндеттеріне орай мақсатты түрде арнайы ұйымдастырылған 
білім беру үрдісінен кейін, бұл топта жоғары және жеткілікті деңгей 
құзыреттілігін көрсеткен білім алушы саны артылды – 76,19 % (саны 36 
студент), бұл жағымды өсім; ал орта деңгейде тәжірибеге дейін 23,8% білім 
алушы болса, тәжірибеден кейін олардың саны 16,6 %-ға төмендеді (жағымды 
көрсеткіш); төмен деңгейде тәжірибеге дейін 21,4 % білім алушы болса, 
тәжірибеден кейін олардың саны 7,14 %-ға төмендеді (жағымды көрсеткіш). 
Тәжірибелік топта барлық төрт деңгей бойынша жағымды динамика 
анықталды; бақылау тобында жағымды динамика маңызды емес деңгейде 
екені айқындалды, мысалы, жоғары деңгей 1 адамға ғана өсім көрсетсе, төмен 
деңгейде – 2 адамға азайғанын көрсетті, ал осы төмен деңгейде  тәжірибелік 
топта 3 есе жағымды көрсеткіштің артылғанын байқай аламыз – 9 студенттен 
3 студентке дейін жағымды динамика көрсетіп отыр (6 адамға азайған төмен 
деңгейдегі көрсеткіш). 

Қорытынды
Бұл зерттеу жұмысы алдағы уақытта өз міндеттерін кеңейтетін болады, 

себебі басқа тілдік курстармен салыстырғанды да көздеп отырмыз, мысалы, 
орыс тілі мен  ағылшын тілі курстары бойынша. 

Мұндай сипаттағы кешенді зерттеулер кәсіби терминологияның теориясы мен 
оқыту әдістемесін, кәсіби әлеуметтендіру саласын, педагогикалық модельдер 
теориясы мен үлгілеу тәжірибесін құнды ғылыми деректермен толықтыратыны 
сөзсіз. Зерттеу барысында анықтағандай, педагогикалық модельдерді үлгілеу, 
олардың жүзеге асырылуын тиісті ұйымдастыру-педагогикалық шарттармен 
қамтамасыз ету кез-келген кәсіби тілдік құзыреттілікті дамытуға жағымды 
нәтиже бере алады. Себебі үлгілеу әдістемесі алдын-ала болжау, талдау, құрау, 
болжамдарды тексеру, теориялық үлгілеу мүмкіндіктерін бере алады, сонымен 
қатар, жүйелі үрдістер қалыптастыру амалдарын анықтауға негіз бола алады. 

Зерттеуімізді қорыта келгенде, болашақ заңгерлердің құқықтық (кәсіби) 
терминологиялық сауаттылығын (құзыреттілігін) дамытудың педагогикалық 
моделін қалыптастыру тәжірибесі жүйелік-қызметтік модель түрінде және 
арнайы анықталған ұйымдастыру-педагогикалық шарттар арқылы  жүзеге 

асырылды; бұл модель түрі және оның педагогикалық шарттары студент-
заңгерлердің терминологиялық құзыреттілігін қалыптастыруда тиімді 
мүмкіндік және ұтымды педагогикалық әдіснамалық тәсіл (концептуалды 
ұстаным) ретінде дәлелденді.  

